
Annotatsiya:  

Ushbu maqolada nemis va o’zbek tillarida sifat so’z turkimining qiyosiy tahlili 

misollar, soha mutaxasislari fikrlari va iqtiboslar orqali ilmiy tahlil qilingan va 

yoritib berilgan. 

 

Kalit so’zlar: turkum, nisbiy, element, the group of lexem-semantic; semantic  

classification; semantic lexeme-adjectives of human; psevdoparticip;  

 

Sifat narsa buyumning rangi (oq, ko’k, sariq), hajmi (katta-kichik), shakli (yumshoq, 

yumaloq, uzunchoq), mazzasi (shirin, achchiq), xususiyati (yaxshi, yomon, qo’pol), 

xislati (chaqqon, mohir), o’rin yoki paytga munosabati (yozgi, qishgi) kabilarni 

ifodalaydi. Shaxs va narsa buyumlarning belgisini, xususiyatini, rangini, hajmini, 

mazzasini, turini bildiradigan so’zlar turkumi sifat deb ataladi. Sifat o’zi 

aniqlayotgan ot oldidan kelib qanday?, qanaqa?, qaysi? kabi so’roqlarga javob 

bo’ladi. Sifatlar ma’nosi va ayrim grammatik belgisiga ko’ra asliy va nisbiy 

sifatlarga ajratiladi. Belgini bevosita anglatib uni darajalab ko’rsata oladigan sifatlar 

asliy sifatlar hisoblanadi. Misol uchun: baland, yaxshi, katta. Nisbiy buyum belgisini 

o’rin yoki payt tushunchasiga nisbatlash, mo’ljallash, boshqa narsaga o’xshatish 

kabi ma’nolar orqali ifodalanadigan sifatlar nisbiy sifatlar deyiladi. Nisbiy sifat 

belgini darajalab ko’rsatmaydi. 

Inson oʼz intellektual salohiyatining rivojlanishi tarixida sanamoqni 

oʼrgangandan keyin qiyoslamoqni ham yaxshi oʼzlashtira oldi [3; 41]. Qiyoslash 

madaniyat bilan, madaniyat esa qiyoslamoq bilan hamohang, chunki qiyoslash keng 

maʼnoda umulashtirish va farqlamoq demakdir. Taniqli olim va yozuvchi 

O.Mandelьshtam oʼzining “Dante bilan suhbatda” nomli asarida: “Men 

qiyoslayapman, demak men tirikman [2; 93]” degan edi. M.Fukoning 

taʼriflashicha, qiyoslash – “aniqlashni taqozo qiladigan, tafakkurni 

boyitadigan, bilish va anglashni charxlaydigan eng universal, eng oddiy, shu 

bilan birga eng murakkab elementdir”[4; 101]. 

Tillarni qiyosiy oʼrganish orqali turli lisoniy va nolisoniy 

qonuniyatlar yuzaga chiqadi. Shuning uchun nemis va oʼzbek tillaridagi sifat soʼz 

turkumiga oid soʼzlarning morfologik, sintaktik va semantik, kognitiv- 

kommunikativ va pragmatik xususiyatlarini qiyosiy tadqiq qilish dolzarb 

muammolardan biri hisoblanadi [1; 17]. 

Nemis tilida ham sifatlar oʼzbek tilidagi kabi biron bir feʼl bilan 

bogʼlangan boʼlishi mumkin. Masalan, Von Tag zu Tag wird er bleich und bleicher. 

– Uning rangi kundan kunga dokadek oqarib borar edi. Jeder übte fleiβig eine 

Kolter. – Har bir odam tirishqoqlik bilan odeyalo toʼqishni mashq qilardi. Es 

ist sonnig – Quyoshli. Das Kafee war vollig leer – Kafe boʼm-boʼsh edi. Ushbu 

sifatlar feʼlga tobe va gapda feʼl-kesim (boʼlagi) kengaytiruvchisi 

vazifasini bajaradi1 

Oʼzbek tilida nisbiy sifatlar oʼz xususiyatiga ega. Ular intensiv 

formada qoʼllanilmaydi va qoʼshimchalar olmaydi. 

Nemis tilida sifatlar otlarning rodini ifodalab undan oldin 

qoʼllaniladi, masalan: Schöner Tag, schwarzer Tisch, weisser Wagen, kleines Kind, 

schöne Blume. Mazkur misollarda sifatlar otning rodini, artiklini aniqlab 

kelmoqda. Turkiy tillar qatori oʼzbek tilida ham rod kategoriyasi mavjud 

emasligi sababli, sifatlarning yuqoridagi kabi xususiyati kuzatilmaydi. 

Nemis tilida sifatlar yasalishi(shakli)ga koʼra uchga boʼlinadi: 

1). Oddiy sifatlar (masalan, gut – yaxshi, schön – chiroyli, weiβ – oq, schwarz 

– qora, rot – qizil va hakozo. 

2). Yasama sifatlar (masalan, froh – xursand, gestrige – kechagi, eiserlich – 

 
1 Немис тили фундаментал грамматикаси (Grundzüge einer deutschen Grammatik) 

temirli va hakozo. 

3). Qoʼshma sifatlar (masalan, schneeweiβ – qordek oq, zweistockig – ikki 

qavatli, vielmalig – koʼp marotaba va hokazo) [8; 79]. 

Nemis tilida otlashgan sifatlar koʼp uchraydi, masalan: Ein rosafarbiges 

Kind – qizilgina yuzli bola; eine cremefarbene Tasse – malla rangli chashka; Eine 

rosaarte Krawatte – qizil rang galstuk, ein olivgrüner Rock – zaytun bargidek 

yashil yubka. Ein Kleid in Rosa – atirgulli kuylak. 

Oʼzbek tilida sifatlarning quyidagi turlari mavjud: 

1). Oddiy sifatlar: oq, qora. 

2). Yasama sifatlar: kechagi, burungi. 

3). Qoʼshma sifatlar: binafsha rang, toʼq qizil, oq – sariq. 

4). Juft sifatlar: uzun – uzun, katta – katta, baland – baland [5; 47]. 

Hozirgi zamon nemis tilida sifatlar quyidagi qoʼshimchalar yordamida 

yasaladi: 

-ig – bu qoʼshimcha orqali sifatlar ot va ravishdan yasaladi: Macht – mächtig, 

Sonne – sonnig, bald – baldig; 

4 

-lich – bu qoʼshimcha yordamida sifatlar feʼl va otdan yasaladi, masalan, lichen 

– lächerlich, weib – weiblich, Monat – monatlich; 

-isch – ushbu qoʼshimcha yordamida otdan sifat yasaladi, masalan, Usbek – 

usbekisch, Tier – tierisch; 

-bar – ushbu qoʼshimcha orqali feʼldan, otdan sifat yasalishi mumkin: nutzen – 

nutzbar, hören – hörbar, essen – eβbar; 

-haft – yordamida otdan sifat yasalishi mumkin: Held – heldenhaft, Meister – 

meisterhaft; 

-sam – yordamida feʼldan, otdan sifat yasalishi mumkin. Schweigen – 

schweigsam, Sorge.– sorgsam, lange – langsam; 

-los – yordamida otdan sifat yasaladi: Arbeit – arbeitlos, Hilfe – hilflos, Geld – 

geldlos.2 

 

Koʼpchilik asliy sifatlar nemis tilida toʼlaligicha turlanish 

 
2 https://pshedu.jdpu.uz/index.php/ruslit/article/download/2307/1558/5782 

xususiyatiga ega. Ular turlanadi, darajalariga ega va gapda aniqlovchi hamda 

ot kesim vazifasida qoʼllanishi mumkin. Nisbiy sifatlar otlardan, 

feʼllardan, ravishlardan tashkil topadi, yaʼni: 

1). Bir jismni biron bir jismdan olinganligini Gold, Seide, Eisen; 

2). Oʼrin joy va vaqt alomati; dortlich - u yerlik, gestrig - kechagi, täglich - 

kunlik, monatlich - oylik; 

3). Boshqa bir tushuncha, alomat belgisi bilan: kindlich – bolalarcha, mühsam – 

charchagan, regnerisch – yomgʼirli. 

Hozirgi zamon nemis tilida qoʼshma sifatlar yasalishi sermahsul [8; 21], 

masalan: amethysblau, rubinrot, smaradgrün, maisgelb, taubengrau, grasgrün, 

mandelbraun, olivgrün, weinrot, kafeebbraun, frühlingsgrün, schneeweiβ, feuerrot. 

Baʼzan qoʼshma sifatlarning yasalishi murakkab, masalan: Billardgrün, 

wollweiβ, naturschwarz, tiefblau, hellrot, dunkelgrün. 

Nemis tilida nisbiy sifatlar oʼzbek tilidagiga nisbatan kam 

tarqalgan, chunki nemis tili uchun soʼz yasash produktiv til hodisasi 

hisoblanadi va shu sababli mazkur tilda yasama va qoʼshma sifatlar koʼp uchraydi 

[6; 97]. 

Demak, nemis va oʼzbek tillarida sifatlar yasalishi va gapdagi 

vazifalariga koʼra oʼziga xos xususiyatlarga ega. Jumladan, nemis tilida 

sifatlar old qoʼshimchalar (prefikslar) yordamida ham yasaladi, oʼzbek tili uchun 

bu xususiyat shartli ravishda begona, chunki oʼzbek tilidagi koʼpgina prefiksli 

sifatlar oʼzlashtirma, yaʼni fors, tojik tillaridan kirib kelgan. Nemis 

tilida sifatlar partitsipli konstruktsiyalarni ham prefiks hamda suffiks 

yordamida yasaydi. Oʼzbek tilida esa bunday konstruktsiyali sifatlar mavjud emas.3 

